
Vedad Deljković , vijećnik, postavio je vije ćničko pitanje sljede ćeg sadržaja: 
„Kad ističe mandat aktuelnoj Skupštini i Nadzornom odboru JP „Olimpijski bazen 
Otoka?" 
Odgovor na vijećničko pitanje Skupštine Preduze ća broj: 07-497-1/17 od 08.05.2017. 
godine, dostavljen Gradonačelniku aktom broj: 05-68/17 od 18.05.2017. godine: 
„Na osnovu Odluke Gradskog vije ća Grada Sarajeva broj: 01-02-2153/13 od 23.12.2013. 
godine, o davanju ovlaštenja za vršenje funkcije predsjednika i članova Skupštine J.P. 
„Olimpijski bazen Otoka" d.o.o., potpisani su ugovori o angažmanu predsjednika i 
članova Skupštine na period od 4 (četiri) godine, tako da mandat Skupštine traje do 
31.12.2017. godine. 
Odlukom Skupštine J.P. „Olimpijski bazen Otoka" d.o.o. Sarajevo broj: 01-1-519/13 od 
27.06.2013. godine, imenovan je Nadzorni odbor na period od 4 ( četri) godine, tako da 
mandat Nadzornog odbora traje do 26.06.2017. godine." 

Vedad Deljković, vijećnik, postavio je vijećničko pitanje sljede ćeg sadržaja: 
„Imamo saznanja da je od Gradona čelnika tražena dokumentacija od strane Tužilaštva 
koja se, između ostalog, u jednoj stavci odnosi na donošenje pravilnika o sistematizaciji 
suprotno propisanoj proceduri, odnosno bez saglasnosti Vijeća. 
1. Da li su doneseni pravilnici o unutrašnjoj sistematizaciji bez saglasnosti Vije ća i ako 

jesu, u koliko navrata? 
2. Kakve su konsekvence po sadašnjeg Gradona čelnika sada, pri tako donesenim 

aktima?" 

Odgovor: 
Pravilnik o unutrašnjoj organizaciji jedinstvenog Gradskog organa uprave 

 -  Gradske 
uprave Grada Sarajeva broj 01-34-3337/12 od 08.06.2012. godine na koji je Gradskog 
vijeća Grada Sarajeva dalo saglasnost Odlukom o davanju saglasnosti na Pravilnik o 
unutrašnjoj organizaciji jedinstvenog gradskog organa uprave - Gradske uprave Grada 
Sarajeva ("Službene novine Kantona Sarajevo", broj 33/12), mijenjan je četiri puta. 
Naime, tadašnji gradona čelnik Ivo Komšić  mijenjao je navedeni Pravilnik četiri puta bez 
saglasnosti Gradskog vijeća Grada Sarajeva (Pravilnici broj: 01-34-2627/13 od 
12.06.2013. godine, broj: 01-34-4391/13 od 16.10.2013. godine, broj: 01-34-126/15 od 
14.01.2015. godine i broj: 01-34-2582/16 od 24.05.2016. godine ). 

Sadašnji gradonačelnik g. Abdulah Skaka koji je zadnju godinu dana bio u funkciji 
zamjenika gradonačelnika, u toku vršenja svog mandata nije dao saglasnost ni na jednu od 
navedenih izmjena Pravilnika. Kantonalno Tužilaštvo Kantona Sarajeva tražilo je 
navedene Pravilnike, te su isti i dostavljeni, a ukoliko bude podignuta optužnica ista bi se 
trebala odnositi na donosioca ovih akata. 

Po osnovu navedenih izmjena Pravilnika vodi se pet radnih sporova koji eventualno mogu 
stvoriti određene fmansijske obaveze za Grad Sarajevo, ukoliko tužitelji uspiju sa svojim 
tužbenim zahtjevima pred nadležnim sudom. 

Vibor Handžić , vijećnik, postavio je vije ćničko pitanje sljede ćeg sadržaja: 
„U kojem je statusu Skupština JP „Olimpijski bazen Otoka" d.o.o. Sarajevo, obzirom da je 
jedan č lan Skupštine u penziji, odnosno više nije uposlenik Grada, te da li će se raditi 
izmjene č lanova ove skupštine?" 

Odgovor na vijećničko pitanje Skupštine Preduze ća broj: 07-497-1/17 od 17.05.2017. 
godine, dostavljen Gradonačelniku aktom broj: 05-68/17 od 18.05.2017. godine: 
„Na osnovu Odluke Gradskog vijeća Grada Sarajeva broj: 01-02-2153/13 od 23.12.2013. 
godine, o davanju ovlaštenja za vršenje funkcije predsjednika i članova Skupštine J.P. 

„Olimpijski bazen Otoka" d.o.o., potpisani su ugovori o angažmanu predsjednika i 
č lanova Skupštine na period od 4 ( četiri) godine, u skladu sa važe ćim propisima, tako da 
mandat Skupštine traje do 31.12.2017. godine." 

Samir Fazlić , vijećnik, podnio je vije ćničku inicijativu sljede ćeg sadržaja: 
„Poslije obilnih kiša i poslije snijega stvaraju se velike lokve vode oko „Spomenika 
ubijenoj djeci opkoljenog Sarajeva 1992.-1995." budu ći da nije riješena odvodnja vode sa 
platoa, odnosno trotoara, te se ne može pri ći spomeniku u radiusu od više od tri metra. 
Potrebno je, u najskorije vrijeme, a na osnovu sredstava koja se obavezno izdvajaju za 
održavanje spomenika od interesa za Grad u Budžetu Grada Sarajeva, poduzeti odre đene 
mjere kako bi se takve situacije izbjegle, a pogotovo pred po četak sezone kada veliki broj 
turista i gostiju grada obilazi spomenik." 

Odgovor: 
Voda, koja se poslije obilnih padavina zadržava na platou oko Spomenika ubijenoj djeci 
opkoljenog Sarajeva 1992.-1995. posljedica je neadekvatnog rješenja odvodnje ovih voda. 
Naime, oko fontane je napravljen slivnik sa rešetkama koje se ne mogu podizati, a cijev 
koja treba da odvodi ovu vodu u šaht nalazi se ta čno ispod ispisanog naziva spomenika. 
Šaht je postavljen na mjestu gdje se pristupa Spomeniku, a poklopac šahta je prekriven 
kamenom pločom, koja se svojim izgledom uklapa u okolni prostor. Iz tog razloga šaht se 
teško i otvara. 
Proteklih godina probleme sa odvodnjom nije bilo, ali je vremenom nataloženi materijal 
začepio otvore. 
U cilju rješavanja ovog problema, angažovali smo KJKP ViK, pogon Kanalizacija i oni su 
kroz šaht izvršili pro čepljenje cijevi do slivnika oko fontane. Tako đe i slivnici između 
platoa i travnate površine redovno se održavaju. 
Činjenica je da ovo nije konačno rješenje , tako da ćemo u narednom periodu pokušati 
iznaći rješenje za lakše č išćenje odvoda i slivnika oko fontane. 
Takođe, želimo naglasiti da se fontana i cijeli plato Spomenika ubijenoj djeci opkoljenog 
Sarajeva 1992.-1995. redovno održava, a uo čeni nedostatci odmah otklanjaju. 

